
Nd. 124. Frumvarp til laga [76. mál]
um breyting á áfengislögum nr. 33/1935.

Flm.: Pétur Ottesen, Björn Ólafsson.

1. gr.
Á eftir 15. gr. laganna kemur ný grein, svo hljóðandi:
Stjórnanda bifreiðar, sem notuð er til mannflutninga gegn borgun, er bannað

að flytja eða geyma í bifreiðinni áfengi, sem er hans eign eða eiganda bifreiðar-
innar. Bannað er einnig að flytja eða geyma í bifreiðinni áfengi fyrir aðra, nema
mn sé að ræða áfengi, sem farþegi hefur keypt í áfengisverzlun og flytur með sér
til heimilis síns eða dvalarstaðar. eða áfengissendingar frá Áfengisverzlun ríkisins
eða útsölustöðum hennar, enda skulu færðar sannanir fyrir því, ef krafizt er, að
svo standi á áfengisflulningnum.

Menn með lögregluvaldi hafa, hver Í sínu umdæmi, vald til þess að rannsaka
samkvæmt ákvæðum 16. gr., hvort bifreiðar hafi ólöglega áfengi meðferðis.

2. gr.
Á eftir 34. gr. laganna kemur ný grein, svo hljóðandi:
Brot gegn 1. gr. varða sektum, er nema í fyrsta sinn fimmföldu og í annað sinn

tíföldu söluverði þess áfengis, sem flutt er eða geymt ólöglega. Brjóti nokkur oftar
ákvæði þessarar greinar eða gcri sér að atvinnu að flytja áfengi eða geyma ólög-
lega í bifreið, varðar það, auk sektar, fangelsi allt að 3 mánuðum. ítrekað brot
varðar að auki missi réttar til að stjórna bifreið um stundarsakir, þó eigi skemur
en 3 mánuði, eða fyrir fullt og allt, ef miklar sakir eru eða brot er margítrekað.

Áfengi, sem flutt er eða geymt ólöglega í bifreið, skal gert upptækt.

3. gr.
Lög þessi öðlast þegar gildi.

Greinargerð.
Með frv. þessu er að þVÍ stefnt að stöðva áfengissölu hifreiðarstjóra í leigu-

bifreiðum. Áfengissala í leigubifreiðum er nú orðin svo víðtæk, að til vandræða
horfir. Bifreiðar með birgðir áfengis eru kvöld og nætur fyrir framan helztu skemmti-
staði og láta falar ýmsar tegundir áfengis fyrir okurverð. Vitanlegt ('1', að menn
geta keypt áfengi því nær allan sólarhringinn hjá ýmsum hifreiðarstjórum leigu-
bifreiða, annaðhvort í bifreiðunum sjálfum eða fengið áfengið sent heim. Mjög er
nú farið að hera á því, að slíkar bifreiðar koma á skemmtanir út um sveitir og selja
þar áfengi. Má segja, að leigubifreiðarnar séu akandi ólöglegar áfengisbúðir, sem
leita uppi kaupendurna. Að sjálfsögðu eru það ekki allar leigubifreiðar, sem hér
eiga hlut að máli. En þessi ósómi er orðinn óhugnanlega útbreíddur og stuðlar
mjög að áfengisnautn og óreglu, ekki sízt meðal unglinga.

Líklegasta leiðin til að stöðva þessa ólöglegu og vansæmandi starfrækslu ýmissa
hifreiðarstjóra er að banna geymslu og flutning áfengis í leigubifreiðunum og
heimila lögreglumönnum að rannsaka, þegar þeim þykir ástæða til, hvort bifreið-
arnar hafi áfengi meðferðis. Nú geta bifreiðarstjórar haft birgðir af áfengi í bif-
reiðunum án þess að saknæmt sé, og þótt vitanlegt sé, að þeir selji áfengið ólöglega,
er venjulega erfitt að færa sönnur á brot þeirra. Ef þeim er bannað að viðlagðri
refsingu að hafa áfengi í bifreiðunum, verður svo mikil áhætta við söluna, að varla
verður mikil freisting fyrir hifreiðarstjórana að reka þessa starfsemi.


